
Iðnaðamefnd Alþingis hefur óskað eftir umsögn Byggðastofnunar um frumvarp til 
raforkulaga, 328. mál, gjaldskrár, tekjumörk o. fl. Frumvarpið er breyting á raforkulögum, 
nr. 65/2003, með síðari breytingum. Tekið skal fram að stofnunin hafði einungis tvo 
vinnudaga til að vinna umsögn um frumvarpið.

Hlutverk Byggðastofnunar er að vinna að eflingu byggðar og atvinnulífs á landsbyggðinni og 
miðast eftirfarandi umsögn við áhrif frumvarpsins á þá þætti. Ekki hefur verið fjallað um 
umsögnina i stjóm stofhunarinnar.

Samkvæmt 2. grein frumvarpsins er m. a. lagt til að allar virkjanir búi við sömu meginreglur, 
að þær greiði innmötunargjald til flutningsfyrirtækisins en viðkomandi dreifiveita sjái um 
innheimtu þess. Á hinn bóginn er lagt til að kveðið verði á um skyldu flutningsfyrirtækisins til 
að greiða viðkomandi dreifiveitu fyrir þjónustu sem hún veitir við að annast tengsl 
virkjunarinnar við flutningskerfið.

Þessi breyting getur haft áhrif á afkomu smávirkjana sem eru reistar nærri notkunarstað 
orkunnar. Brýnt er að gætt verði að þessu einkum varðandi þær smávirkjanir sem samið hafa 
beint við dreifiveitur.

Þegar raforkulög voru sett lagði Byggðastofnun áherslu á að kostnaður við flutning og 
dreifingu raforku yrði jafnaður og að gætt yrði hagsmuna dreifbýlla svæða við endurskoðun 
raforkulaga. íbúar þessara svæða verða væntanlega í mörgum tilvikum í þeim hópi sem í 
lögunum eru nefiidir bundnir kaupendur, þ.e. eiga ekki kost á að velja sér raforkusala sbr. 5. 
grein laganna. Byggðastofiiun telur brýnt að hagsmunir svokallaðra bundinna kaupenda verði 
tryggðir m. a. við setningu reglugerðar. Stofnunin telur einnig brýnt að gætt verði að 
samkeppnisskilyrðum fiskeldis, fiskvinnslu og garðyrkju, en raforkukostnaður skiptir þessar 
atvinnugreinar verulegu máli. Þá vill stofiiunin leggja áherslu á að mikilvægt er að virkt 
eftirlit verði með framkvæmd raforkulaga.

